
دڵنیابووم كە 
لە ریال مەدرید 

دەبەینەوە

ب������ە دڵێك������ی ن������ەرم و نی������ان و 
ئەستێرەیەكی نەناسراو لە نێو یاریگا كە 
بۆیە خەڵكانێك  دەبینێ  رۆڵێكی شاراوە 
دەڵێن ئەم جۆرە یاریزانانە زوڵم لێكراوی 
جەماوەر و دەزگاكانی راگەیاندن، شافی 
یاریزانێكی لەس������ەرخۆو هێمنە كە خۆی 
بە كوڕی یانەی بەرشلۆنە دادەنێ  و تا 
ئەمڕۆش پارێزگاری لێ دەكات و هیچ 
كاتێكیش درێغی ناكات بۆ بەدەستهێنانی 
ئەنجام������ی باش، ش������افی ك������ە دەچێتە 
یاریگا بە تۆنێڵەكان دا دەڕوات  حەز لە 
لێخورڕین������ی ئۆتۆمبێل ناكات بەڵكو بە 
بەردەوامی بە پ������اس هاتووچۆ دەكات و 
ئەم یاریزانە ناوبانگی بە هەناردنی تۆپی 
كوشندە دەكات بۆ گۆڵی ركابەرەكەی و 
خاوەنی چوار چاوی گەشاوەیە لە یاریگا 
و دەڵێن چاوێكی هەس������تیاری  لە دوای 
س������ەری هەیە كە چاودێری برادەرەكانی 
پێی دەكات و لە كاتی قسەكردنیشدا زۆر 
شەرمن ئێمە لە بەرگرنگی ئەم دیمانەیە 
كە لە  گۆڤاری سوپەربڵاو بوویتەوە لای 

خۆمان   بڵاوی دەكەینەوە.

شافی ئەستێرەی بەرشلۆنە:

* چۆن ئاس������تی بەرش������لۆنە ل������ەم وەرزە 
هەڵدەسەنگێنیت؟

- بەشێوازێكی یەكجار جوان یارییمان كرد 
و بووە هۆی ئاس������ت بەرز و سەركەوتنمان، 
باش������ترین ش������ت  ئەو كەش و هەوایە رێك 
وپێكەیەكە ل������ە ژووری خۆ گۆڕین بوو و 
بەوەفایی نێوان یاریزانان هۆكارێكی دیكەش 
ب������وو، گەرهات و یاریزانێك لەخۆ بایی بوو 
وەیان ئاستی نزم بوو ئەوا خۆی لە شوێنی 

یەدەگ دەدۆزییەوە.
* دەك������رێ بزانین ئەمان������ە هۆكارێك بوون 

لەسەركەوتنتان؟
- ئێم������ەش ب������اش دەزانین ك������ە خولی یانە 
و  بەهێ������ز  زۆر  ئەوڕوپ������ا  پاڵەوانەكان������ی 
دڕاندنەیە و باشترین و بەهێزترین یانەكانی 
ئەوڕوپا  بەشداری لێ دەكەن، ئێمە توانیمان 
رووبەڕووی باش������ترین یانەكان������ی ئەوڕوپا 
مانچس������تەر یونایت������د و بای������رەن میونخ و  
چێڵس������ی بیینەوە و، بردنەوەمان لە چێڵسی 
تاكە رێگابوو بۆ رۆما و بەهیمەتی هەموو 

لایەك توانیمان بگەینە ئەو ئاواتە.
بەدەس������تهێنانی خولی  * كامیان گرانترە 
لالی������گا و وەیان خولی یان������ە پاڵەوانەكانی 

ئەوڕوپا؟
- بەرای من هەردووكیان قوڕس و ناخۆشن، 
ئەگەر هاتوو لە خولی ناوەخۆ لە سەرەتاوە 
ئاستت باش نەبوو ئەوە ركابەرەك سوودمەند 
دەبێ، ئەوەبوو پارساڵ یانەی ریال مەدرید 
لەسەرەتاوە هەڵەكانی ئێمەی هەڵقوزتەوە بە 
پێشمان كەوت سەبارەت  بە خولی یانەكانی 
ئەوڕوپیش دەبێ لەس������ەرەتاوە هەش������یاری 
خۆت بیت و گەیشتیە قۆناخی)16( دەبێ 
%100 بیر ل������ە یارییەكان بكەیتەوە چونكە 
هەر شكس������تێك دەبێتە هۆی  ماڵئاویی و 

ئەنجامی هەردوو یاری كۆدەكرێتەوە .
* كەچ������ی ئێ������وە خول������ی لالیگاتان پێش 

كۆتایی مسۆگەركرد؟ 
- بەڵێ ئەمەش وەكو پاداشتێك بوو بۆ ئەو 
ئاس������ت بەرزەی كە لەسەرەتاوە پێشكەشمان 
كردبوو بەش������ێوەیەكی رێك و پێك یارییمان 

كرد و پارێزگاریمان لەسەركەوتنەكان كرد.
* بەدەس������تهێنانی خولی یانەكانی ئەوڕوپا 

بۆ تۆچی دەگەیەنێ؟
- خەونێك������ی گەورە بوو، تەنیا بۆمن نەبوو 
بەڵكو ب������ۆ  گش������ت یاریزانەكانی یانەی 
بەرش������لۆنەبوو، ئێمە توانیم������ان دوو نازناو 
ل������ە خولی ناوە خ������ۆ ببەین������ەوە لە جامی 
ئیس������پانیا لە ئەتڵەتیك������ۆ بلباومان بردەوە  

ئەم دەس������تكەوتەش تەنیا چوار 
یانە بەدەس������تیان هێناوە لەوانە 
ه������ەردوو یان������ەی ئەجاكس و 
ئایندهۆڤنی هۆڵەندی سلتیكی 
مانچستەر  و  ئۆس������كۆلەندی 
ئینلگی������زی.  یونایتی������دی 
* باوەڕت وابوو كە لە یاریگای 
بیرنابیو لە ریال مەدرید دەبنەوە، 

ئەو متمانەیە چۆن بوو؟
- ئەمەش لە ئاست بەرزیمان 
ل������ە وەرزی ئەمس������اڵ ئەم 
متمانەی������ەم بەخۆوە هەبوو، 
یارییە  ئەم  گوتم  پێش������تر 
تەواو  ئێمە  بەرژەوەندی  لە 
دەبێ بەڵام من بردنەوەكەم 

نەبوو  گەورەیە  ئەنجامە  بەو 
كە  س������ەلماندمان  ئێمە  بۆیە 
تیپێكی بەهێز و ئاست بەرزین، 
ئێم������ە بیر لە جی������اوازی خاڵ 
بیرمان  تەنیا  بەڵكو  ناكەینەوە 
لە بردنەوەی ئ������ەو یارییە و 

سێ خاڵەكەیە.
تاقیكردن������ەوەی  ئای������ا   *
گوێچكەتان  ل������ە  پارس������اڵ 

دەزرینگێتەوە؟
پاڵپش������تییەك  لەوانە جۆرە    -
بێ������ت ب������ۆ ئێمە كە پارس������اڵ 

نازناوەكە لە دەستمان چوو 
ب������ەڵام  دووب������ارە نابێتەوە 
بەبوونی،راهێنەر  ئەوی������ش 

گواردیۆلا.
ك������ەس  هەندێ������ك   *
ناوبژیوان������ان  دەڵێ������ن 
س������ەرەكیان  رۆڵێك������ی 
ئێوە  لەس������ەركەوتنەكانی 

دەبینن؟
ناوبژیوان  بڵێ������م  دەتوانم   -
مرۆڤە وەكو ئێمە تووش������ی 

هەڵەكانیان  بەڵام  دەبێ  هەڵە 
بە ئەنقس������ەت نییە و بیریش لە 
هیچ كارێكی نابەجێ ناكەنەوە، 
ناب������ێ ئەوەش لە بی������ر بكەین  
ئێمە لە یاریمان دژی خیتافی 
زۆر زەرەمەندبووین و لە هەندێ 
س������وودمەندبووین،  یاری������ش 
بۆی������ە ئێمە س������ەلماندمان كە 
بەدەست  س������ەركەوتن  دەتوانین 
63بهێنین، س������ەرەڕای ئەوەی كە 

ناوبژیوانیش دژمان 
* چ یادەوەرییەك لەس������ەر یاری كۆتایی 
یۆڕۆ هەیە چاودێران بە گشتی ئیسپانیان 
داناب������وو بۆ یاری كۆتای������ی بەڵام لەگەڵ 

ئەڵمانییەكان شتی مسۆگەر نییە؟
- هیچ ترس������مان نەبوو و ب������ەڵام بەرامبەر 
ئەمەش ئەڵمانی������ا رێزێكی تایبەتی هەبوو 
لای ئێم������ە و ئەڵمانیا لەوكاتەدا ئاس������تی 
لە لوتكە بوو و وەكو كاری هەمیش������ەییان 
س������ەرەتا كۆنترۆڵی یاری دەكەن بۆ ئەوەی 
بەرامبەرەكەی بزانێ كە بۆ بردنەوە هاتوون، 
ئێمە بە هێمنی نهێنییەكانی بەهێزی تیپی 

ئەڵمانیامان شیكردەوە.
* هەستت بە نیگەرانی نەكرد كە نازناوی 
تۆپی زێڕ و باش������ترین یاریزانت لە جیهان 

وەرنەگرت؟
- بەڕاس������تی هیچ نیگەران نەبووم چونكە 
من لە وەرزی 2008 شایستەی ئەم نازناوە 

نەبووم بەڵام لە هەمان كاتدا خۆشحاڵ بووە 
كە  یەكێك بووم ل������ەو پێنچ یاریزانەی كە 

پاڵێوراو بووم بۆ ئەم نازناوە .
* ئایا لە تیپەكەتان یاریزانێك هەبوو وەكو 

تۆ ئاست بەرزبێت؟
- نەخێ������ر من لەگەڵ ت������ۆ نیم و من بەبێ 
برادەرەكانم هیچ كێشەم نییە و من پشتیان 
پێ دەبس������تم تا واز ل������ە یاریكردن دەهێنم، 
ئەمە رێگای من، لە یاریكردن گەر هاتوو 
هەر دەستكەوتێكم وەرگرت ئەمەش بە پلە 

یەك بۆ برادەرەكانم دەگەڕێتەوە.
* ئایا كریس������تیانۆ رۆناڵدۆ شایس������تەی 

خەڵاتی تۆپی زێڕ بوو؟
- بە تەئكی������د، زۆر یاری������زان هەبوو وەكو 
رۆناڵدۆ و میس������ی كە ل������ە یارییەكانیان 
خۆش������یان بە جەماوەر دەبەخشی، من حەزم 
دەكرد ئەو خەڵاتە بۆ یاریزانێكی ئیسپانی 
وەكو تۆریس وەیان كاسیاس بووایە چونكە 

ئەم دوو مرۆڤە شایس������تەی ئەوەبوون گەر 
گرنگ  بكەین،  دەستكەوتەكانیان  سەیری 
لای م������ن ئەوەیە بتوانم ش������وێنی خۆم لە 
یانەی بەرش������لۆنە بپارێ������زم و هەڵبژاردەی 
ئیس������پانیاش بگاتە مۆندیالی )2010( و 
نازناوەكەشی بباتەوە و ئەو كاتیش خەڵاتی 

بە نرخ دێت.
* لویس ئەراگۆنی������س چ كاریگەرییەكی 

لەسەر تیپەكەتان هەبوو؟
- كاریگەرییەك������ی گ������ەورەی هەبوو، هەر 
ئەوب������وو متمانەی لە دڵ������ی ئێمە چاند كە 
ئەو كات������ەی كە ئەنجاممان لەپاڵاوتن باش 
نەب������وو بە بەردەوامی هان������ی ئێمەی دەدا، 
ئێمە ئ������ەو كاتەی ئاس������تمان خراپ دەبوو 
هەموومان یەكمان دەگرت وەكو كۆمەڵێك، 
ئێمە روحێكی باشمان هەبوو ئەویش روحی 

سەركەوت بوو.
*وای ب������ۆ دەچێ ك������ە فران������ك رێكارد 
راهێنەرێك������ی هێمن و ژیرە بەڵام بۆ یانەی 

بەرشلۆنە گونجاو نییە؟ 
- فران������ك رێكارد راهێنەرێك������ی مەزنە و 
توانی بەرش������لۆنە بباتە لوتكەی ئاس������تی 
تۆپی پێی ئەوڕوپا و كەسایەتییەكی باشی 
هەیە و حەزی������ش دەكات بە بەردەوامی لە 
یاریك������ەران نزیك بێت������ەوە و ئەمەش بووە 
هۆكارێكی س������ەرەكی كە ل������ە دوو وەرزی 

رابردو نازناوەكانمان لە دەستدا.
* چ جیاوازیی������ەك ل������ە نێ������وان ریكارد و 

گواردیولا هەیە؟
- ریكارد كەس������ێكی هێمنە و كارەكانی بە 
هێمنی ئەنجام دەدات و لای وایە كە)90( 
دەقەكەش������ی تەواودەبێ و دەڵێ هێشتاكات 
ماوە بۆ بەرامبەرب������وون و وەیان بردنەوەش 
، بەڵام گواردی������ۆلا داوا لە یاریزان دەكات  
كە لە یاریگا نەوەست تا كۆتایی فیكەی 
ناوبژیوان وەكو شۆفێرێك كە قاچی لەسەر 
بەنزین هەڵنەگرێ و حەزدەكات هەردەم خێرا 
بیت بۆیە لە زۆر یاری بە جیاوازی س������ێ 

وەیان چوار گۆڵ یارییەكەمان دەربردەوە.
* تۆ وەكو كوڕی ئەو یانەیە ناسراوی ؟

 Mes que un(ئایا هێم������ای یان������ە
clup( لەسەر تۆ پەیڕەودەكرێ؟

- بەرش������لۆنە بۆمن ماڵ������ی دووەممە لەو 
یانەیە زۆر ش������ت لە تۆپ������ی پێی و ژیانی 
تایبەتی خۆم فێرب������ووم و دوا رۆژی خۆم 
لێ بەدی كرد وەكو یاریزانێكی تۆپی پێ 
كە ئێستا كارمە بۆ دەڵێم هێمای ئەو یانەیە 

هەموو ژیانمە.

* ئاستی گۆڕەپان و مەیدان لە كوردستان 
چۆن دەبینیت ؟

- لە چاو س������اڵانی رابردوو زۆر باش������تر و 
پێش������كەوتووە و بە هیوای ئ������ەوەم لەلایەن 
بەرپرسانی وەرزشی زیاتر گرنگی و بایەخی 

پێ بدرێ.
* لە ش������اری رانیە ت������ا چەند گرنگی بەو 

وەرزەش دەدرێ؟
- بێگوم������ان وەرزش������ی لە ش������اری رانیە 
پێش������ڤەچوونێكی بەرچاوی بەخۆیەوە دیووە 

لە چاو شارەكانی دیكەی كوردستان.
* كێش������ە و گرفتان وەكو كچە 

وەزرشكارێك؟

- كێش������ەكانم گەڵێك زۆرە بۆ ئێمەی كچان 
گرنگتریان نەبوونی یاریگای تایبەت وەكو 
هۆڵێك������ی داخراو تابتوانین بەسەربەس������تی 
مەشقی رۆژانەمان ئەنجام بدەین و لە هەمان 
نەبوونی مووچەیەكی شایستە بۆ  كاتیشدا 

وەزرشوانان كێشەیەكی دیكەیە.
* كێ هاوكاری و پشتگیریت دەكات؟

- بە پلە یەك ماڵەوەمان و دواتر پەیمانگەی 
وەرزشی رانیە و كاك موزەفەر لە مەكتەبی 
پارت������ی  لق������ی)11(ی  پەیوەندییەكان������ی 
دیموكراتی كوردستان هاوكارییەكی تەواومم 
دەكەن و لە رێگەی ئێوەوە سوپاس������یان 

دەكەم.
یانەی������ەك  * دەڵێ������ن چەن������د 
داوایان لێك������ردوو كە یارییان 
بۆ بك������ەی، دەكرێ بزانین 

وەڵامت چییە؟
- بەڵێ هەریەك لە یانەكانی 
و  س������لێمانی  پێشمەرگەی 
لێكردم  داوایان  نوێ  سیروانی 
یارییان بۆ بك������ەم بەڵام لەبەر 
بەش������دارییان  نەمتوانی  خوێندن 

لەگەڵدا بكەم.
* جگە لە گۆڕەپ������ان و مەیدان چ 

یاری دیكە ئەنجام دەدەی؟
- یارییەكانی تۆپی بالە و باسكە 

و تۆپی پێ ئەنجام دەدەم.
چ  خوێن������دن  ئای������ا   *

كێشەیەكت بۆ دروست ناكات؟
- راس������تە خوێندن كێشەم بۆ دروست دەكات 
بەڵام خۆم بەرنامەیەك������ی توكمەم داناوە و 

خوێندن و وەرزش كردن بەیەكەوە جوانن.
رووی  ل������ە  كچ������ان  وەرزش������كردنی   *

كۆمەڵایەتیەوە رێگری هەیە؟
- كێشەی كۆمەڵایەتی زۆرن كە دەبنە رێگر 
لەب������ەردەم كچانمان لەوانە تێنەگەیش������تنی 
هەندێك لە كۆمەڵگاكەم������ان كە لە رووی 
وەرزشكردنەوە دەبنە رێگر  ئەمەش هۆكاری 
س������ەرەكییە بۆ دواكەوتنی وەرزش������ی كچان 
هیوادارم كەس و كاریان نەبنە رێگر و هەوڵ 
بدەن كچانیان شان بە شانی كوڕان بەشداری 

بكەن.
* ئەنجامە باشەكانی گوڵان چین؟

- زۆرن بەڵام باش������ترین ئەنجام ریكۆردی 
تازە ل������ە راكردنی)110( م، بەر بەس������ت و 
هۆهەڵدانی یەك باز تۆماربكەم و لە یاری 
بالەش لەگەڵ پەروەردەكانی هەرێم ئەنجامی 

باشم وەرگرتووە .
*  تا چەند راگەیاندن گرنگی بە وەرزشی 
رانیی������ە بە گش������تی و كچ������ان بەتایبەتی 

دەدەن؟
- وەكو پێویس������ت نییە بەڵام ئەمس������اڵ لە 
پارساڵ باشترە و هیوادارم هەوڵ بدەن زیاتر 

گرنگی پێ بدەن.
* داواكاری و پێشنیارت چییە؟

- هیوادارم بەرپرسان هاوكارییەكی تەواوی 
وەرزشی كچان بكەن و پێداویستیەكانیان بۆ 
دابین بكەن و مووچەیەكی باشیان بۆ دابین 

بكەن.
* دوا پەیڤت؟

- سوپاس������ی گۆڤاری گ������وڵان دەكەم كە 
بەبێی جی������اوازی خزمەتی كارەكانی خۆیان 
لە ش������ارەكانی كوردس������تان دەكەن و هیوای 

سەركەوتنیشیان بۆ دەخوازم.

كچانی وەرزشكار كێشەیان زۆرە
گوڵان عەبدولڵا، یەكێكە لە كچە وەرزشوانەكانی دەڤەری بیتوێن و پشدەر و لە ساڵی 1989 
دەستپێكردنی  كاتی  لە  بەهرەمەندە  ئەم  دایكبووە  لە  راپەڕین  دەروازەی  رانیەی  شاری  لە 
وەرزشەوە زۆر دەستكەوتی باشی بەدەستهێناوە بۆیە بە باشمانزانی لە نزیكەوە ئەم دیمانەی 

لەگەڵ سازبكەین، گوڵان بكەین، میوانی گوڵان.
دیمانە: كارزان كانەبی

گوڵان عەبدوڵڵا:

كۆمەڵەی یەكەم : باشووری ئەفریقیا – عێراق – ئیسپانیا – نیوزلەندە
كۆمەڵەی دووەم: بەرازیل – ئیتاڵیا – ئەمریكا – میسر

خشتەی یارییەكان
رۆژی دووشەممە )6-15(

بەرازیل – میسر           كاتژمێر )5(ی ئیوارە 
ئیتاڵیا – ئەمریكا        كاتژمێر )9.30(ی ئێوارە

رۆژی سێشەممە )16-6( پشووی هەڵبژاردەكانە
رۆژی چوارشەممە )6-17(

ئیسپانیا – عێراق       كاتژمێر )5(ی ئیوارە
باشووری ئەفریقیا – نیوزلەندە  كاتژمێر )9.30(ی ئێوارە

رۆژی پێنچ شەممە )6-18(
ئەمەریكا – بەرازیل      كاتژمێر )5(ی ئیوارە

ئیتاڵیا – میسر        كاتژمێر )9.30(ی ئێوارە
رۆژی هەینی )19-6( پشووی هەڵبژاردەكانە

رۆژی شەممە )6-20(
عێراق – نیوزلەندە            كاتژمێر )9.30(ی ئێوارە

ئیسپانیا – باشووری ئەفریقیا    كاتژمێر )9.30(ی ئێوارە
رۆژی یەك شەممە )6-21(

ئیتاڵیا – بەرازیل          كاتژمێر )9.30(ی ئێوارە
ئەمەریكا – میسر            كاتژمێر )9.30(ی ئێوارە

رۆژی دووشەممە و سێشەممە پشووی هەڵبژاردەكانە
رۆژی چوارشەممە )6-24(

یەكەمی گرووپی یەكەم – دووەمی گرووپی دووەم   كاتژمێر )9.30(ی ئێوارە
رۆژی پێنچ شەممە )6-25(

یەكەمی گرووپی دووەم – دووەمی گرووپی یەكەم   كاتژمێر )9.30(ی ئێوارە
رۆژی هەینی و شەممە پشووە
رۆژی یەك شەممە )6-28(

-1 یاری پلەی سێیەم و چوارەم           كاتژمێر )4(ی ئێوارە
-2 یاری كۆتایی                     كاتژمێر )9.30(ی ئێوارە

خشتەی یارییەكانی جامی كیشوەرەكانی 2009 لە باشووری ئەفریقیا
جامی  پاڵەوانیەتی  یەكش������ەممە  دوێن������ی 
كیشوەركان لە باش������ووری ئەفریقیا دەستی 
پێكرد كە بە بەشداریكردنی هەشت هەڵبژاردە 
نوێنەرایەتی 6 كیشوەر دەكەن و بەسەر دوو 
كۆمەڵە دابەش������كراون لە هەر كۆمەڵێك 2 
تیپ سەردەكەون بۆ چوار گۆشەی زێڕین، 
هەڵب������ژاردە بەش������داربووەكانیش هەریەكە لە 
باش������ووری ئەفریقیای میواندار و میس������ر 
نوێنەری كیشوەری ئەفریقیا و هەڵبژاردەی 
عێراق نوێنەری ئاس������یا و ئیتاڵیا پاڵەوانی 
جیه������ان و ئیس������پانیا نوێن������ەری ئەوروپا و 
بەرازی������ل نوێنەری ئەمریكای باش������وور و 
ئەمری������كا نوێنەری ئەمری������كای باكوور و 
ئوسترالیا،  كیش������وەری  نوێنەری  نیوزلەندە 
ئەمەی خوارەوەش خش������تە و كاتی گش������ت 

یارییەكانە بە كاتی كوردستان.
ئا: رێبین رەمزی 

بە رۆیشتنی كاكا بۆ ریال مەدرید چ دەقەومێ؟!
پاولۆ ماڵدینی_ئەفس������انەی میلان"رۆیشتنی 
كاكا گۆڕانكاریەكی ترسناك بوو، بیركردنەوە 
پاڵەوانەكانی  یان������ە  لەبەدەس������تهێنانی خولی 
ئەوروپا بە ب������ێ كاكا دەبێتە خەون بۆ یانەی 

میلان"
فلۆرنتین������ۆ پێرێز_س������ەرۆكی یان������ەی ڕیال 
مەدرید" پێویس������تە جەم������اوەری یانەی میلان 
ئارام بگرن لەبەر ئەوەی لەوەرزی داهاتوو دەبنە 
خاوەنی پێكهاتەیەكی بەهێز، جەماوەری میلان 
دەبێ������ت ئەوە بزانن ئەوان هان������دەری یانەیەكی 
گەورەن، میلان ه������ەر بە گەورەیی دەمێنێتەوە 
بە رۆیش������تنی كاكا، هیوادارم ساڵی داهاتوو 
ریال و میلان بگەنە یاری كۆتایی چامپیۆنس 

لیگ كە لە یاریگای ئێمە بەڕێوە دەچێت"
پاتۆ_هێرشبەری میلان"شكستێكی گەورەبوو 
بۆ میلان، بەڵام می���ل��ان یاریزانی تری هەیە 
كە دەتوانێ������ت جێ������گای كاكا بگرێتەوە وەك 
ڕۆنالدینیۆ. هیوادارم كاكا لە یانە نوێیەكەی 

سەركەوتوو بێت"
دی ئاسیس_برای رۆنالدینیۆ"رۆیشتنی كاكا 
و ئەنشیلۆتی س������وودی هەیە بۆ رۆنالدینیۆ 
بۆ ئەوەی بگەرێتەوە ئاس������تی ڕاس������تەقینەی 

خۆی" 
می���ل��ان"كاكا  ئینت������ەر  مایكۆن_یاریزان������ی 
یانەیەكی تری  بەناوبانگ چووە  لەیانەیەكی 

بەناوبانگ، پێم خۆشە منیش وەكو ئەو بم"
بیرلسكۆنی_سەرۆكی یانەی میلان"زۆر شتی 

گرنگم لەدەست دا بەهۆی فرۆشتنی كاكا"
مارچیل������ۆ لیپی_راهێن������ەری هەڵب������ژاردەی 
ئیتاڵیا"پێم خۆش بوو كاكا چووە ڕیال مەدرید 
لەبەرئ������ەوەی بە رۆیش������تنی یاریزانی بیانی 

خولی ئیتاڵی بەهێزتر دەبێت"
س������یدۆرف_یاریزانی میلان"رۆیش������تنی كاكا 
شكس������تێكی گەورەیە بۆ میلان، بەڵام میلان 
هەر بە گەورەیی دەمێنێتەوە،من پێشتر لە ریال 
مەدرید بووم ئەگەر كاكا هەر ئامۆژگاریەكی 

بوێت من ئامادەم"
پاولۆ رۆسی_ئەفس������انەی پێش������ووی تۆپی 
پێی ئیتاڵیا"كاكا باش������ترین یاریزانی جیهانە، 
لەماوەی شەش ساڵی یاری كردنی بۆ میلان 
هەموو نازناوەكانی بەدەس������تهێنا. رۆیش������تنی 
بۆ ڕی������ال مەدرید كاریگەری دەبێت لەس������ەر 

لاوازبوونی خولی ئیتاڵیا و یانەی میلان"
دیدا_گۆڵچ������ی میلان"تەلەفۆنم بۆ كاكا كرد 
بۆئەوەی بزانم ئێس������تا هەستی چۆنە، گوتی 

زۆرباشم"
لوی������س فابیانۆ_یاریزانی ئیش������بیلیە"زۆر پێم 
خۆش ب������وو كاكا هاتە ڕیال مەدرید، بەهاتنی 

كاكا خولی ئیسپانیا بەهێزتر دەبێت"
یانەی  بازرگان������ی  لۆرنزیتی_راوێ������ژكاری 
میلان"سەرەتا دڵنیا بووم لەمانەوەی كاكا بەڵام 
بارودۆخ������ی دارایی وای كرد بیفرۆش������ین بۆ 
بنیاتنان������ی تیپێكی نوێ، لەكاتی مۆركردنی 

بۆندەكە فرمێسكم بینی لەچاوی گالیانی"
بەرشەلۆنە"  یانەی  خوان لاپۆرتا_س������ەرۆكی 
پارەیەكی زۆریان بەخش������یە میلان بۆ كڕینی 
كاكا ئەوەش كاریگەری دەبێت لەس������ەر گرانتر 

بوونی نرخی یاریزانان"
پیرلۆ_یاریزان������ی میلان"دڵگ������ران بووی������ن بە 
ڕۆیش������تنی كاكا، یاریزانێكی زۆر باش بوو، 
ماوەیەكی زۆری دەوێ تاكو یاریزانێكی وەك 

كاكا لە میلان سەرهەڵبداتەوە"

كارلۆنیس������تی_بێژەری وەرزش������ی و هاندەری 
لەمێژووی  گەورەیە  میلان"گۆرانكاریەك������ی 
میلان و بیرلس������كۆنیدا، بیرلسكۆنی تا ئێستا 
بوو لەسەرۆكایەتی كردنی میلان  سەركەوتوو 
بەڵام بۆ پارە كاكای فرۆشت دواتر دەردەكەوێت 
ئایا فرۆشتنی كاكا شكستە یان لەبەرژەوەندی 

میلاندایە"
لیۆناردۆ_راهێن������ەری میلان"یاریزانێكی زۆر 
لێهاتوومان لەدەست دا، بەڵام دەبێت بەشێوەیەكی 
تر س������ەیری بۆندەكە بكەین، دەبێت ئەوە بزانین 

ژیان ناوەستێت بە ڕۆیشتنی یاریزانێك"
ئینتەر"لەڕووی  یانەی  مۆراتی_س������ەرۆكی 
ئابووریەوە بۆ میلان باش������ە، لەمانگی یەكەوە 

دەمزانی كاكا دەڕوات"
گاتۆسۆ"رۆیش������تنی كاكا بەدەس������ت خ������ۆی 
نەبوو، ئەو دەی ویست بمێنێتەوە بەڵام بۆ پارە 

فرۆشتیان"
بوفۆن_گۆڵچ������ی یۆڤانتس"رۆیش������تنی كاكا 

لەقازانجی ئێمەدابوو)بەپێكەنینەوە("
بەهۆی  گۆرانیبێ������ژ"  و  تیوكولی_ئەكت������ەر 
رۆیش������تنی كاكا لەوانەیە لەم������ەودوا نەچمە 

یاریگا بۆ بینینی یاریەكانی میلان"
كاكا"هیوادارم میلان سەرجەم نازناوەكان بباتەوە، 
پاتۆ باشتریم یاریزانە كە دەتوانێت جێگای من 
بگرێت������ەوە، لەمیلان بە جیهان ناس������رام و بووە 
هۆی ئەوەی ببم بە باش������ترین یاریزانی جیهان 
و تۆپ������ی زێرم بردەوە، هی������چ كاتێك بیرم لەوە 
نەدەكردەوە كە ڕۆژێك دێ������ت لەیانەی میلان 
بڕۆم، حەزم دەكرد هەر لەمیلان بمێنمەوە،گریام 
كاتێك زانیم دەبێت لە میلان بڕۆم، ئێستاش دڵم 

لای هاندەرانی میلانە "

هەواڵی ڕۆیشتنی ریكاردۆ كاكا لە یانەی 
ئەی س������ی میلانەوە بۆ ری������ال مەدرید بووە 
مانشێتی س������ەرەكی ڕۆژنامە وەرزشیەكان، 
چەندی������ن یاریزان و كەس������ایەتی وەرزش������ی 
جیهانی ڕای خۆیان دەربڕی دەربارەی ئەو 
بۆن������دە كە نرخەكەی گەیش������تە 93 ملیۆن 
دۆلار. ئێم������ە لێ������رەدا لێدوان������ی هەندێكیان 

دەخەینە ڕوو.
 ئامادەكردنی:هێمن قەسرەیی
hemntoni@yahoo.con


